
ABSTRAK

Kajian ini telah dijalankan di sebuah gugusan Felda iaitu Gugusan Panching yang terdiri
daripada tiga buah Felda iaitu Felda Panching Timur, Felda Panching Selatan dan Felda
Panching Utara yang terletak di Daerah Kuantan, Pahang Seramai 30 orang responden
dari setiap Felda di Gugusan Panching telah dipilih secara rawak iaitu ketua isi rumah
(jumlah responden 90 orang). Lokasi kajian ini dipilih bagi memenuhi objektif utama
kajian ini dijalankan iaitu mengetahui dan mengenalpasti perkara-perkara yang
menjadi kekangan dan keutamaan para peneroka di kawasan tersebut dalam
pengurusan kelapa sawit serta mengenalpasti dan membandingkan hubungkait antara
maklumat latar belakang peneroka Sawit di ketiga-tiga Felda dengan keutamaan dan
kekangan-kekangan yang dihadapi oleh mereka dalam pengurusan sawit. Kajian ini
telah dijalankan dengan menggunakan kaedah tinjauan keratan rentas. Pengumpulan
data telah dijalankan dengan mengedarkan borang selidik kepada peneroka yang
dipilih secara rawak dan data yang diperolehi dianalisis menggunakan statistic
deskriptif dan statistic inferensi iaitu ujian kolerasi Spearman’s rank dan Kendall’s tau.
Hasil kajian menunjukkan bahawa dalam pengurusan tanaman sawit yang berkesan,
kekangan utama yang dihadapi oleh peneroka ialah kekurangan tenaga buruh
manakala keutamaan yang diperlukan adalah akses terhadap benih sawit yang
berkualiti. Dari segi hubungan, analisis menunjukkan tiada hubungan bererti antara
latarbelakang demografi peneroka dengan perspeksi mereka terhadap kekangan-
kekangan yang dihadapi dan keutamaan-keutamaan yang sangat diperlukan dalam

melaksanakan penanaman sawit.

PRIORITIES AND CONSTRAINS IN OIL PALM MANAGEMENT FACED OF
SMALLHOLDERS IN PANCHING CLUSTER , KUANTAN, PAHANG

ABSTRAK

A study was conducted in Felda land settlement scheme which was Gugusan Panching
that located at Kuantan District, Pahang which were Felda Panching Timur, Felda
Panching Selatan dan Felda Panching Utara. A total of thirty (30) respondents from
each Felda in Gugusan Panching were selected randomly, each comprised head of the
family total ninety (90) respondents. The main objectives of the research was to
identified the main constrains and priorities faced and needed by oil palm smallholders
under Felda scheme’s and to identified the relationship between the demographic
characteristics of smallholders and their perception on the constrains and priorities
needed to ensure the continues production of oil palm as main source of income. The
study was conducted by using cross sectional method. The process of data collection
was conducted through questionnaire and the data collected were analysed using
descriptive statistic and the use of Spearman’s rank and Kendalls tau correlation test.
The result showed that the main constraint faced by smallholders was labour shortage
while the priority was access to good quality of oil palm seeds. For the relationship,
from the result analysis show that there were no significant relationships between the
demographic characteristics of smallholders and their perception on the constrains and

priorities needed in their oil palm cultivation.

BAB 1

PENGENALAN

1.1 Pendahuluan

Kelapa Sawit (£laeis guineesis) merupakan salah satu tanaman jenis saka yang berasal
dari Afrika Barat. Tanaman ini merupakan salah satu tumbuhan komersial terpenting di
Malaysia dan beberapa buah negara lain disebabkan faktor membantu meningkatkan
ekonomi negara sejak diperkenalkan. Industri kelapa sawit merupakan komoditi
terbanyak dihasilkan dari sektor pertanian. Industri sawit berjaya menjana pendapatan
sebanyak RM65 bilion setahun kepada Malaysia dan dengan jumlah sebanyak itu jelas
memperlihatkan sumbangannya terhadap pertumbuhan ekonomi negara (Utusan
Online, 2016). Bagi mata dunia pula, sektor indusri kelapa sawit menjadi antara
pengeksport utama minyak kelapa sawit ke negara-negara luar bersama Indonesia.
Dari segi kualiti, minyak kelapa sawit yang dihasilkan tetap unggul dan menjadi antara
yang terbaik berbanding negara-negara lain yang juga mengeksport minyak kelapa
sawit.

Kepentingan kelapa sawit dalam industri makanan berasaskan minyak sawit di
Malaysia telah mengalami perkembangan pesat sejak tiga dekad yang lalu. Menurut
Lembaga Minyak Sawit Malaysia (MPOB), industri sawit semakin berkembang pesat
memberi sumbangan penting kepada pembangunan ekonomi negara. Kemajuan pesat
ini merupakan hasil perancangan strategik kerajaan dan badan bukan kerajaan seperti
IOI dan Sime Darby serta pekebun kecil sawit. Untuk meningkatkan produktiviti dan
pendapatan pekebun kecil, kerajaan melalui MPOB sangat prihatin dan mengambil
berat terhadap kebajikan pekebun kecil sawit. Bermula dengan penubuhan Pusat
Tunjuk Ajar dan Nasihat (TUNAS) pada tahun 2003 yang bertujuan untuk membela

nasib pekebun kecil kelapa sawit di samping memahami masalah dan kehendak

mereka bagi menyalurkan teknologi terkini untuk meningkatkan produktiviti.

Kerajaan telah memperkenalkan penanaman kelapa sawit di Malaysia dengan
tujuan untuk membasmi kemiskinan dalam kalangan penduduk luar bandar. Lembaga
Kemajuan Tanah Persekutuan (FELDA) telah membuka tanah-tanah baru untuk
diteroka dan dijadikan ladang kelapa sawit pada tahun 1960-an (FELDA, 2014).
Penekanan diberikan kepada penyelidikan bagi menghasilkan kaedah baru dalam
teknologi penanaman, penghasilan benih yang berkualiti dan penghasilan produk-
produk baru berasaskan kelapa sawit untuk merangsang pembangunan dalam industri
kelapa sawit. Sebagai pengeksport minyak kelapa sawit yang terbesar di dunia, antara
formula kejayaan Malaysia untuk memperbanyakkan hasil adalah menerusi usaha
pembiakbakaan yang efektif adalah dengan peningkatan hasil minyak sawit,
memperkenalkan program pembiakbakaan sawit serta banyak lagi.

Industri sawit telah mampu menyelamatkan ekonomi negara ketika berlakunya
krisis keuangan dunia pada tahun 1997/1998. Pada ketika itu, industri sawit telah
dapat kekal berdaya saing dan telah memainkan peranan sebagai penyelamat ekonomi
negara (Anonymous, 2015). Walaupun keadaan ekonomi pada ketika itu tidak stabil,
namun permintaan terhadap minyak sawit mentah dan produk berkaitannya terus
kukuh. Kemampuan Malaysia dalam memenuhi kehendak pasaran dunia juga amat
bergantung kepada produktiviti pengusaha ladang kelapa sawit yang mana
kebanyakannya adalah pekebun kecil atau peneroka.

Dalam usaha peneroka untuk meningkatkan hasil pengeluaran minyak sawit
dengan mutu yang terbaik, beberapa keutamaan amat diperlukan untuk membantu
mereka memastikan hasil yang pengeluaran minyak merupakan yang bermutu tinggi
dan menepati gred terbaik seperti pengetahuan, pengalaman dan juga kewangan.
Selain keutamaan, terdapat juga beberapa kekangan yang menjadi penyebab hasil’

minyak sawit yang rendah tidak sekata antara setiap peneroka.

Kajian ini telah dilaksanakan di Gugusan Felda Panching yang terletak di
Daerah Kuantan, Pahang. Gugusan Felda Panching merupakan salah sebuah Skim
Pembangunan Tanah yang diusahakan oleh Lembaga Pembangunan Tanah
Persekutuan (FELDA). FELDA telah dibuka pada tahun 1969. Kebanyakan peneroka“

yang tinggal di Gugusan Felda tersebut bukan berasal dari Kuantan dan Pahang.
Mereka telah berhijrah ke Gugusan Felda setelah dipilih untuk menyertai skim ini
terutama dari kalangan petani yang tidak mempunyai tanah sama sekali. Mereka diberi
tanah seluas 4.047 ha bagi ladang dan 0.202 ha tanah sebagai tapak rumah.

1.2 Justifikasi

Satu kajian dilaksanakan di kawasan Gugusan Felda yang terletak di Daerah Kuantan,
Pahang bagi bagi mangkaji keutamaan dan kekangan yang dihadapi oleh para
peneroka di Gugusan terbabit. Kajian telah bermula pada awal Mac 2016 dan berakhir

pada Disember 2016 manakala tinjauan kajian di kawasan kajian telah dijalankan pada

akhir Jun hingga pertengahan Ogos 2016.

Kawasan Gugusan Felda Panching merupakan antara kawasan Felda yang
terawal dibangun di Kuantan iaitu pada tahun 1969 (FELDA, 2010) . Sawit merupakan
tanaman utama bagi peneroka di kawasan Gugusan terbabit. Namun demikian,
terdapat beberapa halangan yang menyebabkan hasil tanaman sawit setiap peneroka
rendah dan tidak meningkat. Ini menyebabkan hasil pendapatan setiap peneroka
berbeza walaupun keluasan kawasan yang dimiliki adalah lebih kurang sama. Antara
masalah yang dapat dilihat ialah kekurangan buruh kerana penghijrahan anak-anak

dan cucu peneroka ke bandar dan masalah kualiti biji benih.

Oleh yang demikian, kajian ini sesuai dijalankan di kawasan Gugusan Panching
kerana kajian seperti ini tidak pernah dijalankan ke atas peneroka Felda di Gugusan
Panching. Kajian ini merangkumi maklumat latar belakang peneroka, tempat tinggal,
kekangan yang dihadapi yang menjadi penghalang utama pengeluaran hasil dan
langkah atau keutamaan yang perlu dilakukan bagi meningkatkan hasil minyak sawit.
Selain itu, kajan ini bertujuan untuk mengetahui tahap pengetahuan serta sumber

makiumat yang diperoleh oleh para peneroka Felda mengenai pengurusan sawit yang

betul.

1.3  Objektif

Obijektif kajian ini dijalankan adalah:

a. Untuk mengetahui ciri-ciri dan latar belakang para peneroka sawit di ketiga-
tiga Felda di dalam Gugusan.
b. Untuk mengetahui perkara-perkara yang menjadi keutamaan para peneroka di

kawasan tersebut dalam pengurusan sawit.
c. Untuk mengenalpasti kekangan-kekangan yang dihadapi oleh para peneroka

Gugusan Panching dalam pengurusan sawit.
d. Untuk mengenalpasti dan membandingkan hubungkait antara maklumat latar

belakang peneroka Sawit di ketiga-tiga Felda dengan keutamaan dan
kekangan-kekangan yang dihadapi oleh mereka dalam pengurusan sawit.

1.4 Soalan kajian

Berdasarkan kepada objektif-objektif kajian, para peneroka diharapkan dapat

menjawab soalan-soalan kajian yang diberikan seperti berikut:

a. Apakah taburan umur dan di mana tanah rancangan yang diduduki oleh para
responden?

b. Apakah taraf pendidikan para responden? Apakah taraf pendidikan memberi
impak negetif kepada kekangan dan keutamaan yang diperlukan oleh para

peneroka?
c. Apakah yang menjadi keutamaan para responden dalam pengurusan kelapa

sawit?
d. Apakah yang menjadi halangan utama dihadapi oleh para responden? Apakah
yang telah menyebabkan wujudnya kekangan tersebut di kalangan peneroka?
Apakah terdapat hubungkait antara maklumat latar belakang dan tanah
rancangan yang diduduki oleh peneroka Felda dengan kekanagn dan

keutamaan yang dihadapi oleh mereka?

BAB 2

ULASAN PERUSTAKAAN

2.1 Industri Kelapa Sawit di Malaysia

Sawit (Elaeis guineensis) adalah salah satu tanaman jenis saka yang berasal dari Afrika
Barat dan kemudiaannya tersebar ke Selatan Amerika dan Asia pada kurun 16 dan 17.
Orang Belanda telah membawa pokok kelapa sawit ke Indonesia pada tahun 1848,
kemudian dibawa ke Singapura dan Tanah Melayu. Pokok kelapa sawit pertama kali
datang ke Tanah Melayu dijadikan sebagai tanaman hiasan melalui Taman Botani
Singapura. M. A. Hallet menjadikan kelapa sawit Deli sebagai perbelanjaan komersil

utama di pulau Sumatera.

Menurut Brown dan Jacobson (2005), hampir 83% hasil pengeluaran dunia dan
89% hasil eksport dunia dihasilkan oleh Indonesia dan Malaysia dan menjadikan
kedua-dua buah negara sebagai pengeluar terbesar sawit dunia. Tanaman kelapa sawit
merupakan tanaman penting di Asia Tenggara kerana mempunyai nilai ekonomi yang
tinggi (Anyawu et al., 1982). Disebabkan nilai komersial sawit di peringkat dunia tinggi
berbanding tanaman lain seperti koko dan getah, ia menjadi salah satu sektor terbesar
yang diusahakan secara besar-besaran di Malaysia. Ini kerana hampir semua bahagian
pokok kelapa sawit boleh digunakan dan mempunyai nilai ekonomi yang tersendiri. Di
Malaysia, dapat kita lihat hampir semua kawasan dipenuhi dengan perladangan kelapa

sawit yang menunjukkan betapa pesat pembangunan ekonomi kelapa sawit kini.

Pokok kelapa sawit menjadi tanaman yang membawa banyak pertukaran
asing bagi negara Malaysia pada masa kini. Menurut MPOB (2015), bidang kelapa
sawit di Malaysia pada tahun 1985 hanya 1.5 Juta hektar (ha) berbanding pada tahun
2015 dengan keluasan 5.4 juta hektar (ha). Negeri Johor merupakan kawasan

penanaman kelapa sawit terbesar di Semenanjung Malaysia dengan kawasan seluas
739,583 ha manakala Negeri Sabah menjadi kawasan penanaman kelapa sawit

terbesar di Malaysia dengan keluasan 1,544,223 juta ha.

Jadual 2.1 Pecahan tanaman kelapa sawit (matang dan muda) mengikut negeri
Desember 2015 (Ha)

Negeri Matang Peratus Muda Peratus Keseluruhan Peratus

(%) (%) (%)

Johor 665,795 90.0 73,788 10.0 739,583 13.1

Kedah 81,905 93.9 5,339 6.1 87,244 1.5

Kelantan 106,314 70.0 45,659 30.0 151,973 2.7

Melaka 50,272 92.1 4,331 7.9 54,603 1.0

Negeri 152,021 85.5 25,720 14.5 177,741 3.1
Sembilan

Pahang 627,210 86.5 98,029 13.5 725,239 12.9

Perak 350,073 87.9 48,241 12.1 398,314 7.1

Perlis 287 97.6 7 2.4 294 0.0

Pulau Pinang 13,657 94.5 790 5.5 14,447 0.3

Selangor 126,318 92.0 11,018 8.0 137,336 2.4

Terengganu 141,409 819 31,178 18.1 172,587 3.1

Semenanjung 2,315,261 87.1 344,100 12.9 2,659,361 47.1

Sabah 1,375,229 89.1 168,994 10.9 1,544,223 27.4

Sarawak 1,168,907 81.2 270,452 18.8 1,439,359 25.5

Sabah & 2,544,136 - 85.3 439,446 14.7 2,983,582 52.9
Sarawak

Malaysia 4,859,397 86.1 783,546 139 5,642,943 100.0

Sumber: MPOB, 2015

Kira-kira 138 pokok ditanam dalam satu hektar. Menurut Agamuthu (1995),
bergantung kepada keadaan tanah, suhu dan faktor lain, buah tandan segar (BTS)
yang dapat dihasilkan adalah dalam lingkungan 25 hingga 36 tan per hektar.

2.2 Sumber Maklumat Penanaman Sawit

Beberapa aspek perlu diambil kira oleh pekebun kecil bagi menghasilkan satu sistem
penanaman sawit yang proaktif bagi mendapatkan hasil yang lebih banyak dan
berkualiti. Antara aspek terpenting yang perlu diambil kira ialah pengetahuan
mengenai perkara asas ladang kelapa sawit iaitu pengurusan dan penanaman kelapa
sawit yang betul. Jadi, pekebun kecil haruslah mempunyai sumber maklumat yang arif
dalam mengenai pengurusan penanaman agar hasil yang akan dituai berkualiti dan

mengikut spesifikasi yang telah dirancang (Norlin, 2013).

Lembaga Minyak Sawit Malaysia (MPOB) merupakan salah satu pihak yang
memberikan khidmat nasihat dan menyalurkan sumber makiumat. MPOB merupakan
agensi kerajaan yang diberikan tugas dan mandat untuk menyalurkan maklumat dan
teknik terbaru berkaitan dengan industry kelapa sawit. Selain MPOB, terdapat juga
individu-individu, Badan Kerajaan dan Badan Bukan Kerajaan (NGO) yang boleh
dijadikan sebagai sumber rujukan dan nasihat oleh pekebun kecil. Individu-individu
tertentu seperti pekebun kecil yang telah berjaya dapat memberikan khidmat nasihat
berdasarkan pengalaman yang diperoleh. Contoh badan kerajaan yang boleh dirujuk
oleh pekebun kecil ialah FELDA, FELCRA dan RISDA (Dimelu dan Anyaiwe, 2011)

2.3 Pekebun Kecil Sawit

Menurut Vermeulan dan Goad (2006), pekebun kecil diklasifikasikan kepada dua
kumpulan yang mempunyai satu ciri kesamaan iaitu perusaan mereka berasakan
keluarga dan memiliki ladang berkeluasan kurang dari 50 hektar (ha). Rountable on
Sustainable Palm Oil (RSPO) juga mempunyai pendapat yang sama di mana pekebun
kecil didifinasikan mempunyai ladang kurang dari 50 hektar (ha). Namun, pekebun
kecil di Malaysia adalah mereka yang mempunyai keluasan tanah kurang dari 40.46
hektar (ha). Menurut Vermeulan dan Goad (2006) lagi, pekebun kecil bukanlah
golongan minor dalam pertanian kelapa sawit, tetapi merupakan tunjang utama dalam
penghasilan produk yang berkualiti dan berkuantiti banyak.

Golongan pertama bagi pekebun kecil ialah golongan pekebun kecil yang diberi
bantuan secara langsung oleh kerajaan dan sektor swasta. Konsep dasar bagi
golongan ini ialah agensi kerajaan dan swasta menyediakan bantuan teknikal dan stok
biji benih, baja serta racun serangga dalam bentuk pinjaman atau
sebahagiannya disubsidikan oleh kerajaan (Vermeulan dan Goad, 2006). Pada
kebiasaannya, golongan pekebun ini terikat dengan perjanjian kontrak, kewangan

ataupun perancangan ke atas sesetengah kilang kelapa sawit (RSPO, 2009)

Bagi golongan kedua pula, mereka menjalankan aktiviti perladangan kelapa
sawit tanpa bantuan dari mana-mana pihak. Mereka mengusahakan sendiri ladang
kelapa sawit mereka menggunakan sumber kewangan dan pengetahuan sendiri.
Golongan ini tidak terikat dengan mana-mana kilang kelapa sawit dan bebas memilih
kilang mana sebagai tempat proses hasil sawit. Walaupun golpngan ini tidak terlibat

UNIVERSITI MALAYSIA SABAR



dengan mana-mana agensi kerajaan dan swasta, namun mereka tetap layak untuk
menerima khidmat nasihat daripada pegawai pengembangan serta mandapatkan

bantuan sokongan daripada agensi kerajaan (RSPO, 2009)

Majoriti pekebun kecil beumur dalam lingkungan umur aktif iaitu antara 31
hingga 60 tahun (Soyebo et a/. ,2005). Terdapat juga wanita yang menjadi pekebun
kecil menggantikan suami yang telah uzur atau meninggal dunia untuk menampung
hidup keluarga. Berdasarkan kepada hasil kajian Norlin (2013) dan Sayebo et al.
(2005), mereka menyatakan bahawa majoriti pekebun kecil berstatus telah berkahwin.

2.4 Pengurusan Tanaman Sawit

Berita Harian (2011) melaporkan bahawa penghasilan Buah Tandan Segar (BTS) yang
diperoleh oleh pekebun kecil lebih rendah berbanding pihak lain berpunca daripada
kegagalan mereka sendiri dalam mengurus tanaman sawit mereka. Ini membuktikan
bahawa pengurusan dalam sesebuah organisasi merupakan perkara utama yang perlu
dititikberatkan oleh semua pihak kerana mampu memberi impak yang besar terhadap

penghasilan dan kualiti hasil.

Hal demikian berlaku apabila para pekebun kecil tidak mempunyai kesedaran
mengenai kepentingan pengurusan sawit mempunyai hubungan yang sangat dekat
dengan hasil yang akan mereka peroleh. Jika sistem pengurusan ladang lebih teratur
dan betul, hasil pengeluaran dijamin akan lebih tinggi dari biasa. Kecekapan dalam
proses penuaian serta pengurusan buah lerai amat penting bagi membantu

meningkatkan hasil pengeluaran sawit (Norlin, 2013).

Jadual 2.2 Racun Rumpai untuk Kawalan Rumpai di Sekeliling Pangkal Pokok Kelapa
Sawit Matang dan Lorong Tuaian Buah Sawit

Jenis Rumpai Racun Rumpai Kadar (gram atau liter/ ha
dalam 450 liter air)

Rumpai Paraquat + 2,4-D amine 75 gram

Paku pakis dan Resam Paraquat+Diesel + Lissapol 1.5 liter

Rumput dan  Rumpai Glifosat+Dicamba 30 liter

berdaun lebar Glifosat+Metsulfuron-metil 1.5 lite+75 gram
Glifosat+Fluroxypyr 1.5 liter+0.375 gram
Sulfosat+Metsulfuron-metil 1.5 liter+75 gram
Sulfosat+Fluroxypyr 1.5 liter+0.375 gram

Sumber: RISDA, 2015

Jadual 2.3 Racun Rumpai untuk Kawalan Rumpai di Kawasan Tanaman Sawit Muda

Jenis Rumpai Racun Rumpai Kadar (gram atau liter/ ha)
dalam 450 liter air

Kekacang dan Rumpai Metsulfuron-metil 75 gram

Berdaun Lebar

Rumput Glifosat atau Sulfosat 1.5 liter

Rumput dan  Rumpai Glifosat+Metsulfuron-metil 1.5 liter+75 gram

Berdaun Lebar Paraquat+Metsulfuron- 1.5 liter+75 gram
metil 1.5 liter+0.6 liter
Glifosat+Dicamba 1.5 liter+0.375 liter
Glifosat+Fluroxypyr 1.5 liter+0.375 liter
Sulfosat+Fluroxypyr 2.8 liter+0.6 liter
Paraquat+Dicamba 2.8 liter+0.375 liter
Paraquat+Fluroxypyr

Sumber: RISDA, 2015

2.5 Perkara yang Menjadi Keutamaan dan kekangan yang Dihadapi oleh
Pekebun Kecil dalam Pengurusan Tanaman Sawit

Berdasarkan hasil kajian yang telah dijalankan oleh Dimelu dan Anyaiwe (2011), beliau
menyenaraikan lebih dari sepuluh pilihan yang menjadi keutamaan bagi pekebun kecil
sawit. Perkara yang menjadi keutamaan adalah kebanyakannya yang berkaitan dan

menjurus kepada keperluan-keperluan para pekebun kecil dalam menguruskan ladang

sawit mereka.

Antara keutamaan yang dipilih oleh pekebun kecil ialah akses kepada kredit
untuk menambah keluasan tanaman dan tanah baru penanaman. Selain itu, akses
kepada biji benih yang berkualiti turut menjadi keutamaan pekebun kecil (Fauzi et al.
,2012). Hal ini berikutan kerana melalui penyelidikan-penyelidikan, benih sawit
diperbaiki genetiknya supaya menghasilkan pokok yang rintang penyakit dan
mempunyai ketahanan yang lebih baik. Selain itu, pengeluaran hasil yang lebih
bermutu dan tiggi kadar perahan minyak dapat dihasilkan daripada benih tersebut.
Benih yang bermutu tinggi penting kerana benih yang tidak bermutu akan
menyebabkan kemerosotan terhadap hasil dan kualiti sawit. Seterusnya ialah dari
aspek input pertanian seperti baja dan racun serangga. Baja amat diperlukan dalam
bidang pertanian untuk manambah nutrient pada pokok. Penggunaan baja dapat
maningkatkan bilangan pokok mahupun saiz pokok. Dengan itu, berat buah akan
bertambah dan seterusnya meningkatkan pendapatan pekebun kecil.

Di samping aspek-aspek yang telah disebutkan, mesin atau teknologi juga
merupakan keutamaan pekebun kecil. Penggunaan mesin dapat mempercepatkan
kerja dan juga megurangkan tenaga buruh. Menurut MPOB alat penuai cantas
berupaya meningkatkan tuaian buah tandan segar sébanyak 2.8 tan bagi setiap
pekerja sehari berbanding 1.5 tan dengan menggunakan alat penuaian konvensional.
Ini secara puratanya, bilangan tandan yang dapat dituai sejam berjumiah 75 tandan
berbanding 50 tandan yang mampu dituai melalui kaedah konvensional sedia ada.

Aspek seterusnya adalah akses ataupun ketersediaan infrastruktur dalam
ladang dan proses penghantaran buah tandan segar (BTS) ke kilang pengumpulan
BTS. Infrastruktur yang tersedia dan lengkap dapat membantu proses pengurusan
penghantaran dari dalam ladang terutamanya. Kualiti BTS akan terjejas jika lori-lori
yang digunakan untuk menangkut BTS lambat tiba atau tidak dapat masuk kerana
halangan-halangan tertentu. Jadi, pihak pengurusan haruslah sentiasa peka akan
masalah ini. Keperluan terhadap infrastruktur adalah penting dan ianya boleh
menyebabkan penurunan kualiti hasil minyak sawit yang mana BTS perlulah dihantar
ke kilang dalam masa 24 jam selepas dituai (Papenfus, 2000)

Selain itu, antara perkara-perkara lain yang menjadi keutamaan ialah dari segi
aspek pengetahuan dan kemahiran pekebun kecil dalam latihan kecekapan
pengendalian sawit, teknik pengurusan yang teratur, kawalan penyakit dan serangga
dan sebagainya. Pemantauan secara berterusan perlu dilakukan agar pengurusan yang
dijalankan berjalan lancer dan teratur selain dapat meningkatkan hasil kemahiran
setiap diri pekebun kecil. Latihan yang mencukupi diperlukan oleh pekebun kecil agar
tidak menyebabkan kerugian dan penurunan dalam pengusahaan yang mereka

laksanakan (Dimelu dan Anyaiwe, 2011).

Bagi kekangan pula, terdapat tiga kumpulan utama yang menjadi kekangan
kepada pekebun kecil sawit iaitu polisi dan dasar-dasar yang ditetapkan, masalah
berkaitan modal dan kewangan dan juga infrastruktur (Dimelu dan Anyaiwe, 2011).
Menurut kajian Papenfus (2000), kurangnya akses kepada pasaran semasa,
pengetahuan—pengetahuan teknikal disebabkan Juruteknik Pertanian yang kurang

memuaskan menjadi kekangan utama kepada pengeluaran pekebun kecil.

Kurang komunikasi antara Juruteknik Pertanian dan pekebun kecil
menyebabkan infrastruktur menjadi salah satu kekangan yang dihadapi oleh pekebun
kecil. Halangan seterusnya ialah faktor modal dan kewangan. Kemudahan pinjaman
yang diberikan tidak mencukupi kerana bayaran tenaga buruh yang tinggi selain nilai
keluar yang lain seperti baja dan racun serangga. Punca utama bagi masalah

pengeluaran hasil sawit pekebun kecil ialah kekurangan wang pendahuluan dan

sumber wang dalaman.

2,6 Hubungkait Latar Belakang Pekebun Kecil dengan Aspek Keutamaan

dan Kekangan Pengurusan Sawit

Norlin (2013) dalam kajiannya menyatakan bahawa umur mempunyai hubungan yang
positif dan bererti dengan keutamaan yang diperlukan oleh pekebun kecil manakala
bagi aspek kekangan pula, ia mempunyai hubungan negatif dan beerti dengan
pengalaman pekebun kecil. Bagi ciri lain seperti keluasan ladang dimiliki mempunyai
hubungan negatif tetapi tidak beerti terhadap kekangan dan keutamaan, manakala
bilangan tanggungan mempunyai hubungan positif terhadap kekangan dan keutamaan

tetapi tidak beerti.

Selain Norlin, hasil kajian yang telah dilakukan oleh Banmeke dan Omeregbee
(2009) membuktikan bahawa elemen latarbelakang pekebun yang dikaji seperti
umur, bilangan tanggungan , keluasan ladang serta tahap pendidikan tidak mempunyai
hubungkait terhadap kekangan yang dihadapi tetapi bukan hubungan bererti. Ini jelas
menunjukkan bahawa semakin sedikit atau kecil bilangan tanggungan dan keluasan
kawasan tanaman, semakin banyak kekangan yang dihadapi oleh pekebun kecil. Selain
itu, tahap pendidikan yang rendah juga menyumbang kepada bertambahnya kekangan

bagi memahami maklimat pengurusan tanaman secara tepat.

BAB 3

METODOLOGI

3.1 Lokasi Kajian
Rajah 3.1 Peta Lokasi Felda Panching Timur

3°49'07.0°N 103°11'58.3"E

FELDA, 2015

Rajah 3.2 Peta Lokasi Felda Panching Selatan
Aaa & | .

3°47'37.1"N 103°09'57.6'E

View larger map

FELDA, 2015

FELDA, 2015

